Տեղեկանք

«Հայաստանի Հանրապետության Կառավարության և Արաբական Միացյալ Էմիրությունների Կառավարության միջև դիվանագիտական անձնագրեր ունեցող անձանց մուտքի արտոնագիր ստանալու պահանջից ազատելու մասին»  2009 թվականի հունիսի 21-ի` Փոխըմբռնման հուշագրում փոփոխություն կատարելու նպատակահարմարության մասին
Արաբական Միացյալ Էմիրությունների դեսպանությունը պաշտոնական հայտագրով խնդրում է փոփոխություններ կատարել ՀՀ և ԱՄԷ կառավարությունների միջև դիվանագիտական անձնագրեր ունեցողների համար մուտքի արտոնագիր ստանալու պահանջի վերացման մասին 2009թ. ստորագրված Փոխըմբռնման հուշագրում: Ըստ ԱՄԷ դեսպանության, Էմիրությունների կառավարությունն առաջարկում է հուշագրում ավելացնել նաև մի դրույթ, որով մուտքի արտոնագրի պահանջի վերացումը կտարածվի նաև ԱՄԷ հատուկ անձնագիր կրողների նկատմամբ: ՀՀ ԱԳՆ կողմից կատարված հարցման արդյունքում էմիրաթական կողմը ներկայացրել է տեղեկատվություն հատուկ անձնագրերից օգտվողների և թվաքանակի վերաբերյալ.

Ներկայացվում է ստորև

1. Իշխող ընտանիքի անդամներին՝ էմիրության կառավարչի կամ թագաժառանգի գրության համաձայն,

2. Խորհրդարանի նախկին խոսնակներին,

3. Նախկին դեսպաններին և փոխնախարարներին

4. Փոխնախարարներին, գլխավոր տնօրեններին, փոխնախարարների տեղակալներին, գործադիր տնօրեններին իրենց աշխատանքային գործունեության ընթացքում,

5. Խորհրդակցական մարմնի ներկայացուցիչներին

6. Վերոնշյալ կետերում նշված բոլոր անձանց ամուսններին, որոնք հանդիսանում են ԱՄԷ քաղաքացիներին, ինչպես նաև մինչև 21 տարեկանը լրացած երեխաներին:

Անձնագիրը տրամադրում է ԱԳՆ-ն: 2009-2013թ. ընթացքում տրամադրվել է 534 հատուկ անձնագիր:

Ըստ ՀՀ գործող կարգի, սովորական անձնագրերով ԱՄԷ քաղաքացիներին ՀՀ մուտքի արտոնագիրը տրամադրվում է նաև օդանավակայանում ժամանման պահին, սակայն բազմաթիվ են արձանագրված դեպքերը, երբ ԱՄԷ քաղաքացիները (այդ թվում բարձրաստիճան պաշտոնյաներ և իշխող ընտանիքի անդամներ) ժամանում են Հայաստան հատուկ անձնագրերով և կանգնում մուտքի արտոնագրի տրամադրման խնդրի առջև (դիվանագիտական և հատուկ արտոնագրերը չեն տրամադրվում օդանավակայանում):
Չնայած այն հանգամանքին, որ ԱԳՆ հյուպատոսական վարչության միջնորդությամբ նման հարցերը գրեթե բոլոր դեպքերում կարգավորվել են, սակայն այս հարցը մնում է խնդրահարույց:  
Հաշվի առնելով վերոշարադրյալը՝ նպատակահարմար ենք գտնում վերոհիշյալ Փոխըմբռնման հուշագրում կատարել համապատասխան փոփոխությունը:
ԱԳ ՆԱԽԱՐԱՐԻ ՏԵՂԱԿԱԼ
ՇԱՎԱՐՇ ՔՈՉԱՐՅԱՆ
